
servéiert Plazen. Déi hunn néamlech gefrot
«conférent aux pays équatoriaux des droits
souverains sur certaines portions de |'orbite des
satellites géostationnaires, et 3ui est mis en
cause par les Etats signataires de la contre-ré-
serve.» Dat heescht, dat wor den 3. Dezember
1976, wou déi Lanner dat gefrot hunn, a sait-
deem gétt et eng Contre-réserve, wou och
Létzebuerg énnerschriwwen huet; ausser Ko-
lumbien, déi sditdeem och op hir Reserv ver-
zicht hunn.

A wéi gesot, iwwert de finanziellen Impakt, ech
hunn net Kenntnis, dass do sollt eppes gean-
nert ginn. Ech hunn och dem Har Touré gesot,
dass fir d’Kontributioun vun de Lanner et am
Moment net opportun wier, wann do eppes
géif dnneren. Dat wier dellkat de Leit ze soen,
mir géifen op dar enger Sait gare spueren an
op dar anerer Sait géife mer d'Kontributiounen
erhéijen.

Ech muss lech awer just soen, dass et fir ver-
schidde Lanner dramatesch wier, wa se bei der
UIT net kéinten um Désch sétzen, well se hir
Cotisatioun net bezuele kénnen. Well do, wou
mir heiansdo soen, et wier deier, fir verschidde
Lanner ass dat ganz, ganz vill méi. An dowéinst
gétt et vldicht och heiansdo Solidaritéit an in-
ternationalen Organisatiounen, déi och gefrot
gétt.

Mé wéi gesot, ech hunn dé Demande nach
net elo kritt, fir do e Rééquilibrage ze maache
vun de Cotisatiounen. A wann dat de Fall wier,
kann ech gére bei d’Chamberskommissioun da
kommen, fir hinnen dat da matzedeelen. Ech si
frou op jidde Fall, wa mer hei eng grouss
Zoustémmung kréien.

B Une voix.- Trés bien!

B M. le Président.- Merci och der Re-
gierung. Mir géifen dann iwwert den Ensembel
vum Projet de loi 6637 ofstémmen.

Vote sur I'ensemble du projet de loi 6637 et
dispense du second vote constitutionnel

D’Ofstémmung fankt un. D'Procuratiounen. De
Vote ass ofgeschloss.

De Projet de loi 6637 ass unanime ugeholl.

Ont voté oui: Mmes Diane Adehm, Sylvie An-
drich-Duval, Nancy Arendt, MM. Emile Eicher, Fé-
lix Eischen, Luc Frieden (par Mme Nancy Arendt),
Léon Gloden, Jean-Marie Halsdorf, Mmes Martine
Hansen, Francoise Hetto-Gaasch, MM. Jean-
Claude Juncker (par Mme Diane Adehm), Aly
Kaes, Marc Lies, Paul-Henri Meyers, Mme Octavie
Modert, MM. Laurent Mosar, Marcel Oberweis,
Gilles Roth, Marco Schank, Marc Spautz, Serge
Wilmes, Claude Wiseler (par Mme Octavie Mo-
dert) et Michel Wolter;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme Claudia Dall’Agnol, MM. Mars Di Barto-
lomeo, Georges Engel, Franz Fayot, Claude Haa-
gen, Mme Cécile Hemmen et M. Roger Negri;

MM. Guy Arendt, André Bauler, Gilles Baum,
Mme Simone Beissel, M. Eugene Berger, Mme
Anne Brasseur (par M. Eugéne Berger), M. Lex
Delles, Mme Joelle Elvinger, MM. Gusty Graas,
Max Hahn, Alexander Krieps, Edy Mertens et
Mme Lydie Polfer;

MM. Claude Adam, Henri Kox, Mmes Josée Lor-
sché, Viviane Loschetter, M. Roberto Traversini et
Mme Christiane Wickler;

MM. Gast Gibéryen, Fernand Kartheiser et Roy
Reding (par M. Fernand Kartheiser);

MM. Justin Turpel et Serge Urbany.

Ass d'Chamber och bereet, d'Dispens vum
zweete verfassungsméissege Vote ze ginn?

(Assentiment)
Jo. Dann ass dat esou décidéiert. Merci.

Mir géifen dann zum néchste Projet iwwer-
goen. Dat ass de Projet de loi 6640 an do geet
et ém eng Konventioun iwwert déi Universell
Postunioun. D’Riedezdit ass nom Basismodell
festgeluecht.

An d’Rapportrice, d’Madame Tess Burton, huet
direkt d'Wuert.

11. 6640 - Projet de loi portant ap-
probation

- du Huitieme Protocole additionnel
a la Constitution de I'Union postale
universelle,

- du Premier Protocole additionnel
au Reglement général de I'Union
postale universelle,

- des amendements a la Convention
postale universelle et a son Proto-
cole final, signés au Congres postal
universel de Geneve, le 12 aoit 2008

Rapport de la Commission de I'Enseigne-
ment supérieur, de la Recherche, des Me-
dias, des Communications et de I'Espace

B Mme Tess Burton (LSAP), rapportrice.- Har
President, KoIIee%mnen a Kolleegen, den 20.
Dezember d'lescht Joer ass de Projet de loi
6640 vum Ausseminister Jean Asselborn dépo-
séiert ginn. Mat désem GesetzesprOJet huele
mir verschidde Protokoller un, déi d’Union pos-
tale universelle betreffen.

Et handelt sech dobdi ém den aachte Protocole
additionnel vun der Constitutioun vun der
Union postale universelle an ém den éischte
Protocole additionnel vum Réglement général
vun der Union postale universelle. A mat dé-
sem Projet ginn och verschidden Annerungen
an der Konventioun vun der Union postale an
am Ofschlossprotokoll ugeholl, déi béid um
Weltpostkongress den 12. August 2008 zu Ge-
néve énnerschriwwe gi sinn.

Erlaabt mer, fir d’Eischt e puer Wierder zur
Union postale ze soen.

D’Union postale universelle, op Létzebuergesch
de Weltpostverdin, ass 1874 gegrénnt ginn an
ass sdit 1948 eng Sonderorganisatioun vun de
Vereenten Natiounen. D’Union postale univer-
selle, ofgekierzt UPU, huet hiren Haaptsétz an
der Schwaiz zu Bern an zielt de Moment 192
Memberstaten, dorénner eben och séit 1875
Létzebuerg.

Sénn an Zweck vum Weltpostverdin ass d'Re-
gelung vun der internationaler Zesummenaar-
becht vun deenen nationale Postadministra-
tiounen am Kader vum internationale Postver-
kéier. D'Haaptaufgab vun der Union postale
universelle besteet doranner, déi weltwait an
zéitno Zoustellung vu Bréiwer a Pack iwwert
d’Landes- a Sproochegrenzen eraus sécherze-
stellen.

D’Noutwendegkeet vun enger Instanz wéi der
UPU gétt daitlech, wann ee sech d'Zuelen
ukuckt, déi dat weltwait Postwiese beschrei-
wen: 5,3 Millioune Leit schaffe weltwait bei der
Post, 642.000 Postbiroe ginn et op der ganzer
Welt an 346 Milliarde Bréiwer a 6,5 Milliarde
Péck ginn all Joers verschéckt.

Eng ganz praktesch Bedeitung fir deen eenzelne
Postclient huet de Weltpostverdin virun allem
dann, wa Bréiwer oder Pack verluer ginn. Fir
dése Fall ass et d'UPU, déi en Entschiedegungs-
betrag agefouert huet an nach bis haut festleet.
Et ass och de Weltpostverdin, deen d'Cou-
pons-réponse  internationaux erausgétt. Dés
Coupone kénnen an all Land vun der Welt an
Timberen émgetosch ginn an d'UPU bezilt
d'Praisdifferenzen zu deene verschiddene Lanner.

Har President, Kolleeginnen a Kolleegen, de 24.
Kongress vun der Union postale universelle
huet vum 23. Juli bis den 12. August 2008 op
Invitatioun vun der Schwaizer Konfederatioun
stattfonnt. 180 Membere vun der UPU waren
op désem Kongress representéiert. Hei goufen
eng Rei vun Dokumenter énnerschriwwen, déi
d’Zukunft vun de Postdéngschter betreffen.

Bei der Ennerschréft vun désen Akten huet
Létzebuerg sech der Deklaratioun vun de
Memberstate vun der Europdescher Unioun
ugeschloss, fir d’Akte vum Kongress vu Genéve
am Respekt vum européeschen Traité an de Re-
gele vum , Accord général sur le commerce des
services” vun der Welthandelsorganisatioun ze
applizéieren.

Den Arrangement iwwert d’Bezuelservicer vun
der Post gouf net um Kongress vu Geneve
geannert, ma Létzebuerg huet désen Arrange-
ment zu Genéve weider verlangert an énner-
straicht domat weiderhin de Wéllen, un désem
Arrangement festzehalen.

D’'Haaptannerungen, déi zu Geneve beschloss
gi sinn, betreffen de strategeschen, de finan-
ziellen, de legislativen an den organisatoresche
Plang vun der UPU. Wat de strategesche Plang
ubelaangt, sou huet de 24. Kongress vun der
UPU sech Richtung Zukunft orientéiert a sech
als Zil gesat, d’Postdéngschter méi a Richtung
vun den neien Technologien ze entwéckelen.
D’Poststrategie vun Nairobi, déi formal um
Kongress 2008 ugeholl gouf, ass als Instrument
gewielt ginn, fir dést Zil ze erreechen.

De Kongress huet ausserdeem décidéiert,
d’Post an hir elektronesch Déngschter ze mo-
derniséieren an den EMS, den Express Mail Ser-
vice, duerch nei Servicer ze erweideren. Aner
wichteg Décisioune betreffen d’Aféierung vun
engem System fir d’Frais terminaux, dee sech
un de Késchten orientéiert.

Wat de finanzielle Plang ubelaangt, esou huet
de Kongress e méi flexibele Finanzéierungsmo-
dell ugeholl, deen et de Memberstaten erlaabt,
an der Zait téschent zwee Kongresser, déi all
véier Joer stattfannen, eng Baitragsklass ze wie-
len, déi iwwer hirer aktueller lait. Dés Flexibili-
téit soll et erlaben, zukiinfteg budgetér Defizi-
ter auszegldichen, déi d’Emsetzung vu ver-

schiddenen Entscheedungen an ambitiéise Pro-
jete kéinte gefahrden.

Um legislative PIang da gouf d'Definitioun vum
»pays membre” duerch déi vum ,opérateur
désigné” ersat, dést fir der Liberalisatioun vum
Postsecteur Rechnung ze droen. D’Regimer
vun der Responsabilitéit an der Reklamatioun
goufen och der aktueller Praxis ugepasst.

Dann, um organisatoresche Plang, huet de
Kongress en neie Verwaltungsrot an en neie
Conseil d’exploitation postale gewielt, ma
Létzebuerg huet fir dés zwee Organer awer
keng Kandidatur gestallt.

De Statsrot huet a sengem Avis vum 6. Mee
2014 sdin Accord fir dése Projet ginn an hat
just nach eng_ Annerung vum Titel virge-
schloen. Dés Annerung gouf och vun der
Chambre de Commerce proposéiert, déi och
hiren Accord zu désem _Projet ginn huet.
D’Kommissioun huet dés Annerung vum Titel
och ugeholl. An d’Chambre des Métiers huet
an hirem Avis dem Projet och zougestémmt.
Mai schréftleche Rapport gouf dunn den 30.
Juni dést Joer unanime an der Kommissioun
ugeholl.

Har President, Kolleeginnen a Kolleegen, er-
laabt mer zum Schluss nach e puer kleng Re-
marquen:

D’Approbatioun vun den Décisiounen, déi elo
um 25. Kongress vun 2012 geholl gi sinn,
waerten den Objet vun engem anere Projet de
loi ginn, well all Annerung soll eng formell Ap-
probatioun duerch en nationaalt Gesetz kréien.

D’Létzebuerger Post ass och net ofhdngeg vun
der formeller Approbatioun vun désem Ge-
setzesprojet, well si muss elo schonn déi inter-
national Obligatiounen, déi sech aus deenen
internationalen Texter erginn, an der Praxis
uwenden.

De finanzielle Béitrag, dee Létzebuerg bei der
UPU muss bezuelen, fir Member ze sinn, ent-
sprécht enger Eenheet bei der UPU, an dat wa-
ren 2013 34.543,50 Euro.

Ofschléissend soen ech lech Merci fir d’No-
lauschteren an ech ginn natierlech den Accord
vun der LSAP-Fraktioun zu désem Projet de loi.

Merci.
B Plusieurs voix.- Tres bien!

B M. le Président.- Merci der Madame Bur-
ton. Dann huet d'Wuert déi éischt ageschriwwe
Riednerin, d’'Madame Diane Adehm.

Discussion générale

B Mme Diane Adehm (CSV).- Merci, Har
President. Ech géif vldicht direkt der Rappor-
trice, der Madame Tess Burton, villmools Merci
soe fir hiren ausféierleche Rapport, an och, datt
se schonn en Ausbléck ginn huet iwwert dat,
wat an Zukunft kénnt. Et handelt sech, wéi
beim Projet virdrun, ém d’Approbatioun vu
verschiddene Changementer aus dem Joer
2008.

Mir begréissen dat als CSV-Fraktioun an ech
ginn och heimadder den Accord vu menger
Fraktioun.

B Plusieurs voix.- Tres bien!

B M. le Président.- Merci villmools. Nachst
Riednerin ass d’Madame Simone Beissel.

B Mme Simone Beissel (DP).- Merci, Har
President. Virop och hei vun der DP-Fraktioun
en haerzleche Merci un d’'Madame Tess Burton
fir hiren exzellente schréftlechen a méndleche
Rapport an désem ganz techneschen, awer
ganz wichtege Secteur fir Létzebuerg.

Et geet jo hei drém, zwee Protokoller plus
d’Amendementer unzehuelen, fir eis Situatioun
ze regularlseleren Wat ganz wichteg ass, dat
ass, datt d'Strategie, déi hei verfollegt gett vun
der UPU, eben déi ass, fir déi ganz Services pos-
taux un déi nei technologesch Entwécklungen
unzebannen a vill méi performant ze maachen.
Dat ass och fir Létzebuerg ganz wichteg.

De Premierminister huet virdru gesot, datt dee
ganze Secteur fir eis_wichteg ass, an d'Post
gehéiert och zu dem Telekommunlkatlounssys-
tem. Mir wélle jo an deem ganze Secteur ganz
performant sinn, praktesch e Global Player. An
dofir musse mer dése Projet unhuelen, dee
wichteg ass fir Létzebuerg.

Ech brénge bien entendu den Accord vun eiser
Fraktioun.

B Plusieurs voix.- Tres bien!

B M. le Président.- Merci och der Madame
Beissel. An d'Wuert huet den Har Claude
Adam.

® M. Claude Adam (déi gréng).- Merci, Har
President. Ech wollt just der Rapportrice Merci
soe fir hiren exzellente méndlechen a schréft-
leche Rapport an ech bréngen den Accord vun
der grénger Fraktioun fir dése Projet de loi.

B M. le Président.- Merci villmools. Nachste
Riedner ass den Har Fernand Kartheiser.

B M. Fernand Kartheiser (ADR).- Villmools
Merci, Har President. Och vun eiser Séit aus der
Madame Burton e grousse Merci fir hire ganz
flotten a komplette Rapport.

Mir hunn hei an désem Projet eng Situatioun,
déi e béssen dhnlech ass wéi déi virdru bei der
Union internationale des télécommunications,
asouwait, datt och hei eng finanziell D|3p05|-
tioun drasteet déi de Memberstaten et erlaabt,
fir eng ,,classe de contribution supérieure a la
leur” ze wielen an der Period téschent zwee
Kongresser.

D’Fro ass also och hei: Gétt Létzebuerg dovun-
ner betraff oder huet d'Regierung wélles, eng
Classe de contribution supérieure ze huelen?
Ech mengen, déi Fro ass an enger Ziit, wou
mer musse jo e bésse spueren, méi wéi be-
rechtegt!

Dovunner ofgesinn, si mir natierlech och frou
iwwert déi Adaptatiounen, well ech mengen,
et besteet jo ouni Zweifel - an et ass och gutt
esou - e grousse Konsens, datt mer wéllen an
deem doten Domdn wierklech e Spétzereider
op der Welt sinn.

Ech soen lech Merci.

B M. le Président.- Merci och dem Har Kart-
he:ser. A leschte Riedner ass den Har Justin Tur-
pel.

B M. Justin Turpel (déi Lénk).- Merci. Also
mir schwaétzen hei wuelverstanen iwwert de 24.
Kongress, deen 2008 zu Genf war, a vun deem,
wat do décidéiert ginn ass, haaptsachlech op
zwou Ebenen: nei Technologlen wat gesot ginn
ass, ma awer och déi aner Ebene, déi een net soll
ignoréieren, dat ass déi weider Liberaliséierung
vum Telekommunikatiounsberdich. Dat bréngt jo
mat sech, énner anerem: Memberldnner ginn
ersat duerch Opérateuren, Déngschtleeschtunge
ginn ersat duerch Wueren. An dat ass e Prozess,
dee vun dem GATT, vum AGCS an iwwert
d’'OMC an d'Wee geleet ginn ass, deen net
némme Guddes mat sech bréngt.

An et ass och dowéinst, wou mir eis bei désem
Projet waerten enthalen.

Dann ass geschwat gi vum Bléck an d’Zukunft.
Wann d’Zukunft awer 2012 ass, dann ass dat
schonn u sech e bésse witzeg oder e bésse si-
gnificatif fir d’Aart a Weis, wéi mer hei
schwitzen! De 24. September 2012 war zu
Doha am Katar dee 25. Kongress. An do wéert
eis dann och soss ndischt méi iwwreg bleiwen,
wéi just nach dat ofzeseenen oder ze refuséie-
ren - ma dat waert jo hei wahrscheinlech
d’Majoritéit net maachen -, wat do ugeholl
ginn ass.

An dann, wa mer wierklech vun der Zukunft
wélle schwatzen, da misste mer de 26.
Kongress kucken, deen 2016 stattfénnt; en ass
jo all véier Joer An do maachen ech deen
namlechten Appell wéi bei deem Projet vir-
drun: ob mer net d’Méiglechkeet emol géife
fannen, ob mer eis net d'Moyene solle ginn, fir
am Virfeld ze diskutéieren, besonnesch an esou
sensibele Beraicher wéi deem vun der Liberali-
séierung vun éffentlechen Déngschtleeschtun-
gen.

An zum Schluss stellen ech mer d’Fro, an ech
weéll och der Chamber d’Fro stellen, ob esou
Projete wéi déi hei, déi trotzdeem international
Konventioune sinn, ob déi net missten hei mat
enger Majorité qualifiée ofgestémmt ginn, fir
ugeholl ze ginn.

Ech soen lech Merci.

B M. le Président.- Merci och dem Har Tur-
pel. An elo huet direkt d'Regierung d'Wuert,
den Har Statsminister.

Prise de position du Gouvernement

B M. Xavier Bettel, Ministre des Communica-
tions et des Médias.- Har President, ech
mengen, hei ass alles gesot ginn. Ech wéll och
der Rapportrice Merci soe fir de Rapport. An
esou, wéi och elo just vum Virriedner gesot
ginn ass, dat heite sinn d’Konklusioune vun der
Sitzung, déi zu Genéve stattfonnt huet. An déi
vun Doha, déi Enn 2012 stattfonnt huet,
waerten an engem separate Projet de loi och
hei déposéiert ginn.

Dem Har Kartheiser seng Fro - ech soen et
nach eng Kéier hei, iwwert d'Wichtegkeet vun
den Telekommunikatiounen: Hei steet dran,
datt et géif erlaben, duerch déi aner Kontribu-
tiounen, vldicht Projeten ze maachen, déi ee
soss net kéint maachen, déi awer am Intérét
vun der Union internationale och wieren. Et
soll een au cas par cas kucken, soen ech lech
ganz éierlech. Menger Meenung no sinn ein-
fach verschidde Lanner, déi gesot hunn: Mir
weéllen net eng Erhéijung. An dofir war dat
d’Komproméssléisung, wou gesot ginn ass: Ma

déi, déi weélle méi héich kontribuéieren,
kénnen da méi héich kontribuéieren.

Wa Projete sinn, déi net méiglech sinn ze
maachen, wann  d’Kontributiounen  net
gehéicht ginn, dann hunn ech kee Problem, fir
och meng politesch Responsabilitéit bei lech
sichen ze kommen, fir ze kucken, ob mer dat
solle maachen oder net. M4, wéi gesot, fir elo
einfach ze soen, mir héijen, ouni ze wésse fir-
wat, do gesinn ech och net eng Ursaach derfir.

An ech géif mech och freeén, wa mer hei en ?
Majoritéit, eng grouss Ma]orltelt op jidde Fal
Har President, fir dee Projet hatten.

B M. le Président.- Merci dem Har Statsmi-
nister. A mir géifen dann och direkt zum...

(Interruption)
Jo? Parole apres ministre?
B M. Justin Turpel (déi Lénk).- Jo.

Ech hunn d’Fro gestallt vum Vote, vun der Ma-
jorité qualifiée. An déi aner Fro, déi ech dem
Statsminister gestallt hat, war del ob mer net
sollen - scho beim Projet Virdrun an och elo hei
nach eng Kéier -, ob et net méi Sénn géif
maachen, mir géifen am Virfeld iwwer esou
Saachen, iwwer esou Themaen diskutéieren.
D’ Regierung, déi huet de Kalenner vun deem,
wat usteet. Et wier da gutt, wann d’ Reglerung
eis géif zur Zait informéieren.

An deem Zesummenhang stellt sech och d’Fro,
ob et net méi korrekt wier, d'Vertrieder vun der
Regierung géife mat engem Mandat op esou
Sitzunge goen, déi awer némmen all véier Joer
stattfannen a wichteg Décisiounen huelen. Ech
wollt awer do nach eng Kéier nohaken, fir do
2u deenen zwou Saache Prezisiounen ze kréien.

Merci.

B M. Xavier Bettel, Ministre des Communica-
tions et des Médias.- Har President.

B M. le Président.- Har Statsminister.

B M. Xavier Bettel, Ministre des Communica-
tions et des Médias.- Parole apres député dann.

Ech wollt just hei énnerstraichen, dass déi
Konferenz drai Woche gedauert huet. An do
ass och eng Dynamik an enger Konferenz. A
wa mir au préalable an all Konferenz, interna-
tional Konferenz, wou mer ginn, musse soen,
mir kénnen naischt décidéieren, well mer net
weéssen, wat eis Chamber doriwwer seet! Hei si
jo Dispositiounen, wou mer der Meenung sinn,
dass se am Intérét vun der Saach sinn.

An zu Létzebuerg war nach ni e Mandat préa-
lable gefrot ginn, ob dat elo fir en Europdesche
Conseil ass, ob dat fir Dispositiounen um eu-
ropéeschen Niveau oder bei internationale Gre-
mien ass. Wann dat eng nei Fuerderung vun
der Majoritéit sollt sinn, soll een dat maachen.
Ma ech mengen, dass dés Dispositioune kom-
patibel sinn zu dér Politik, déi mer och eis en-
gagéiert hunn, fir déi nachst véier an en halleft
Joer mindestens nach ze maachen.

B M. le Président.- Merci dem Har Statsmi-
nister. Mir géifen dann zur Ofstémmung
iwwert de Projet 6640 iwwergoen.

Vote sur I’'ensemble du projet de loi 6640 et
dispense du second vote constitutionnel

D'Ofstémmung fankt un. Fir d’Eischt déi per-
séinlech Stémmen. D’Procuratiounen. De Vote
ass ofgeschloss.

59 Deputéiert hunn um Vote deelgeholl, 57-
mol Jo, 2 Abstentiounen, wou ech dovun aus-
ginn, dass déi motivéiert sinn. De Projet ass do-
mat ugeholl.

Ont voté oui: Mmes Diane Adehm, Sylvie An-
drich-Duval, Nancy Arendt, MM. Emile Eicher, Fé-
lix Eischen, Luc Frieden (par Mme Nancy Arendt),
Léon Gloden, Jean-Marie Halsdorf, Mmes Martine
Hansen, Francoise Hetto-Gaasch, MM. Jean-
Claude Juncker (par Mme Diane Adehm), Aly
Kaes, Marc Lies, Paul-Henri Meyers, Mme Octavie
Modert, MM. Laurent Mosar, Marcel Oberweis,
Gilles Roth, Marco Schank, Marc Spautz, Serge
Wilmes et Michel Wolter;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme Claudia Dall’Agnol, MM. Mars Di Barto-
lomeo, Georges Engel, Franz Fayot, Claude Haa-
gen, Mme Cécile Hemmen et M. Roger Negri;

MM. Guy Arendt, André Bauler, Gilles Baum,
Mme Simone Belssel M. Eugene Berger, Mme
Anne Brasseur (par ‘M. André Bauler), M. Lex
Delles, Mme Joélle Elvinger, MM. Gusty Graas,
Max Hahn, Alexander Krieps, Edy Mertens et
Mme Lydie Polfer;

MM. Claude Adam, Henri Kox, Mmes Josée Lor-
sché, Viviane Loschetter, M. Roberto Traversini et
Mme Christiane Wickler;

MM. Gast Gibéryen, Fernand Kartheiser et Roy
Reding (par M. Fernand Kartheiser).

Se sont abstenus: MM. Justin Turpel et Serge Ur-
bany.

Ass d’Chamber d’accord, fir d'Dispens vum
zweete verfassungsmelssege Vote ze ginn?

(Assentiment)
Dat ass dann esou décidéiert. Merci.

Dee leschte Projet vun eisem Ordre du jour ass
de Projet de loi 6420 iwwert de Fonds National
de la Recherche. D'Riedezait ass nom Modell 1
festgeluecht. De Rapporteur, den Har Bauler,
steet scho prett,.

Den Har André Bauler huet d'Wuert, fir de Pro-
jet ze presentéieren.

12. 6420 - Projet de loi

- modifiant la loi modifiée du 31 mai
1999 portant création d'un Fonds
National de la Recherche dans le sec-
teur public;

- modifiant la loi modifiée du 12
aoit 2003 portant création de I'Uni-
versité du Luxembourg

Rapport de la Commission de I’Enseigne-
ment supérieur, de la Recherche, des Mé-
dias, des Communications et de I'Espace

B M. André Bauler (DP), rapporteur.- Merci,
Har President. Dir Dammen an Dir Haren, nieft
dem Pisa-Weéssensmagazin, deen elo scho fén-
nef Joer op der Télee leeft an deen een net méi
spéit wéi de leschte Sonndeg fir déi 85. Kéier
kucke konnt, geheleren de Science Festival
oder och nach d'Chercheurs & Iécole zu
deenen Initiativen, déi de Fonds National de la
Recherche an d’Liewe geruff huet a finanziell
énnerstétzt, fir d’Effentlechkeet fir méi Fuer-
schung hei zu Létzebuerg ze sensibiliséieren.

Den FNR huet sech an de leschte 15 Joer zu
engem wichtege Partner entwéckelt, wann et
drem geet, d'Kultur vun der Wessenschaft ze
promouvéieren. Och de Science Festival ass
eng eemoleg Geleeénheet, fir den Dialo
téschent der Wéssenschaft an der Gesellschaft
ze férderen. Den FNR énnerstétzt d’Promo-
tioun vun der Kultur, der wéssenschaftlecher
Kultur. Dat ass extrem wichteg, fir bei eiser
Jugend den Appetit an den Intérét un de Wés-
senschaften ze erwdchen a waakreg ze halen.

Har President, Dir Dammen an Dir Haren, ier
ech méi genee op de Gesetzesprojet u sech
aginn, erlaben ech mer, désen Text a méi e ge-
nerelle Kontext ze stellen Am 21. Jorhonnert
hankt de Raichtum vum Land méi wéi jee vum
Wésse vu senge Bierger of. Eise Wuelstand
waert émmer méi op wéssenschaftlech Ent-
wécklungen an op déi technologesch Uwen-
dunge vun désem neie Wéssen opgebaut sinn.
Dofir ass et essenziell, datt mir als Land a Fuer-
schung, Entwécklung an an d’Innovatioun in-
vestéieren, fir eis Zukunft ofzesécheren.

D’Fuerschung, a besonnesch déi éffentlech
Fuerschung, déi jo iwwert den FNR énnerstétzt
gétt, soll sech virun allem mat de wichtegen
Erausfuerderunge vun eiser Zait beschaftegen.
An de leschte Joren huet sech kloer gewisen,
datt déi Lanner, déi eng zolidd Fuerschungsba-
sis hunn, d’ Kris besser bewaltege konnte wéi
Lanner, déi net esou staark an d’ Fuerschung in-
vestéiert haten. Eis Fuerschungslandschaft gouf
an de leschte Joren diversifizéiert. Stat an FNR
hunn dozou hire respektive Baitrag geleescht.

Et gouf och néide%, eise Fuerschungssystem
énnert d’'Lupp ze huelen a kritesch ze be-
liichten. Métt des leschte Jorzéngts ass désen
Exercice an d'Wee geleet ginn. 2005 huet déi
deemoleg Regierung der OECD dofir eng Ana-
lys an Evaluatioun vun eisem nationale Fuer-
schungs-, Innovatiouns- an Entwécklungsdispo-
sitif uvertraut. Och d’Stéerkten an d'Schwaéchte
vum éffentleche Recherches-System goufen
analyséiert.

De Fonctionnement vum FNR gouf 2010
bewadert. Op Basis vun all deenen Evaluatioune
gouf festgehalen, fir déi gesetzlech Annerunge
virzehuelen, déi sech onweigerlech opdréngen.
De Gesetzesprojet, dee mir haut guttheesche
sollen, huet als Zil, dat modifizéiert Gesetz vum
31. Mee 1999, dat den FNR am éffentleche
Secteur geschafen huet, an dat modifizéiert
Gesetz vum 12. August 2003, dat d'Uni Létze-
buerg an d’Liewe geruff huet, ze adaptéieren.

Ech wéll nach eemol drun erénneren, datt den
FNR geschafe gouf, fir de Fuerschungsaktivi-
téiten am éffentleche Secteur eng zousétzlech
Impulsioun ze ginn, dést mat enger duebeler
Missioun. Engersaits goung et mam FNR-Ge-
setz drém, fir Gelder ze sammelen, ze verwal-
ten an anzesetzen, déi aus éffentlechen a pri-
vate Quelle kommen, fir um nationale Plang
d’Recherche an dé technologesch Ent-

wécklung am éffentleche Secteur ze énner-
stétzen. Anerersdits ass et dréms gaangen, e
permanente Reflexiounsprozess ze feieren, mat
Héllef vun deem déi national Fuerschungspoll-
tik opgrond vu wirtschaftlechen Donnéeé kann
orientéiert ginn.

Den FNR ?ett aus dem Statsbudget finanzéiert,
ma an de leschte Joren huet den FNR et émmer
nees faerdegbruecht, Dréttméttel aus den eu-
ropaesche Fuerschungsprogrammer ze kréien,
dést an der Héicht vun 3% bis 5% vu senge Re-
cetten. Em 4% vun den Dépensé glnn zurzait
an d'Personalkdschten, 2% an d’Promotioun
vun der Fuerschung an ém déi 90% fléissen a
Projeten, déi zesumme mat der Uni, de CRPen,
dem CEPS, dem Statec, dem CHL, dem Natur-
historesche Musée an dem Statslabo souwéi
anere Partner émgesat solle ginn.

Den FNR énnerstétzt d'Recherche am éffent-
leche Secteur mat engem diversifizéierte Porte-
feuille vun Instrumenter, denke mer un the-
matesch a strukturell Fuerschungsprogrammer,
Begleedungsmoossnamen oder Héllef fir For-
mation-Recherche. D’Entwécklungen an der
Fuerschung an an der Innovatioun am leschte
Jorzéngt hu kloer gewisen, datt den FNR op le-
galem Plang ugepasst muss ginn. Heibdi geet
et och drém, d’Recommandatioune vun der
OECD a vum Cabinet d’experts zumindest
deelweis émzesetzen.

Har President, Dir Dammen an Dir Héren, de
GesetzesprOJet 6420 gouf den 3. Abréll 2012
duerch den deemolegen Héichschoulminister
Francois Biltgen déposéiert an nieft dem Stats-
rot vun der Salariats-, der Handels- an der
Statsbeamtekummer aviséiert. Fir den Detail
vun de legislativen Aarbechten erlaben ech
mer, op de schréftleche Rapport ze verweisen.

D’Gesetzesmodifikatioune situéiere sech op
sechs Niveauen. Ech wéll se hei kuerz résuméie-
ren.

Eischtens: D'Missioune vum FNR ginn a jour
gesat. De Gesetzesprojet klarifizéiert d'Aufgabe
vum FNR, andeems en d’Natur an d’Ziler vum
Fong senger Aktioun preziséiert an andeems en
d’Roll vum FNR als Haaptinstrument an als Bail-
leur de fonds an der Regierung hirer Fuer-
schungspolmk gesait. Dése Projet féiert och
d’Notioun vun der Valorisatioun vun de Resul-
tater an der éffentlecher Fuerschung an. Et
geet also och drém, fir derfir ze suergen, datt
d’Fuerschung um  Terrain  hire ~ gréisst-
méiglechen Nidderschlag fénnt.

Zweetens: De Krees vun de Bénéficiairé soll
erweidert ginn. Dése Krees gétt folgender-
moossen definéiert: Et sinn dat d’Etablisse-
ments publics, déi d'Recherche als Haaptmis-
sioun an hirer Base Iégale ageschriwwen hunn;
éffentlech Organismen, Servicer an Etablisse-
menter, déi an den Domanen, déi si betreffen,
Fuerschungsaktivitéiten énnerhuelen; d’Asso-
ciatiounen an d’Fondatiounen ouni
Gewénnzweck, déi dem modifizéierte Gesetz
vum 21. Abréll 1928 énnerleien an déi Fuer-
schungsaktivitéiten énnerhuelen an deenen
Domdnen, déi si uginn. Si brauchen awer en
Agrement vum Minister.

Dréttens: Fir d’Autonomie vum FNR ze stder-
ken, gesait de Gesetzesprojet vir, datt d'Rela-
tiounen téschent dem FNR an dem Stat duerch
eng méijahreg Konventioun geregelt ginn, déi
engersaits déi allgemeng Politik vum FNR, seng
strategesch Choixen, seng Aktivitéiten a seng
Ziler festhélt an op dar anerer Siit d’'Méttel de-
finéiert, déi de Stat dofir zur Verfiigung stellt.

Véiertens: D'Gouvernance vum FNR gétt nei
definéiert. Den FNR setzt sech aus zwee Orga-
ner zesummen, dem Verwaltungsrot an dem
wéssenschaftleche Rot, dem sougenannte
Conseil scientifique. Fir d’Autonomie vum FNR
ze staerken, ginn d'Rolle vun deenen zwee Or-
ganer nei definéiert. An désem Kader gétt och
eng méi kloer Trennung téschent den Aufgabe
vum Conseil d’administration an deene vum
Generalsekretar agefouert. De Verwaltungsrot
ass fir d'Strategie zoustanneg, wéahrend de Ge-
neralsekretdr fir d’Emsetzung vun déser Strate-
gie responsabel zeechent.

(Mme Simone Beissel prend la présidence.)

Mat désem Projet soll de Verwaltungsrot an
Zukunft némmen nach mat externe Perséin-
lechkeeten, déi also vun ausserhalb vum FNR a
senge Bénéficiairé kommen, besat ginn. Dés
Leit ginn ausgewielt en fonction vun hirer wés-
senschaftlecher Kompetenz an hirer Expertise,
och um Terrain vun der Valorisatioun vun der
Recherche. D’Zuel vun de Membere geet erof
vun 12 op 9.

Déi automatesch Vertriedung vu verschiddene
Ministeren am Verwaltungsrot gétt ofgeschaaft.
Am Géigenzuch geséit de Projet vir, datt
d’Funktioun vum Regierungskommisséar age-
fouert gétt. Dése participéiert un de Sétzunge
vum Verwaltungsrot mat berodender Stémm,
kann awer Décisiounen en suspens halen, wa
se net de Reglementer oder de Kontrakter
mam Stat entspriechen.

De Verwaltungsrot vum FNR muss och net méi
all Entscheedungen, déi mat der Verwaltung
vum Fong ze dinn hunn, huelen. De Conseil
d’administration defindiert déi generell Politik
an d’Strategie vum FNR am Kader vun der
pluriannueller Konventioun. Et ass de General-
sekretar vum FNR, deen de Chef vum Exekutiv
ass an deen den FNR dirigéiert, deen déi deeg-
lech Entscheedungen an der Gestioun vum
FNR hélt. Hie rapportéiert regelméisseg un de
Conseil d’administration. Dése Gesetzesprojet
verstaerkt also d'Roll vum Generalsekretar. Am
Gesetz vun 1999 hat hie virun allem eng ad-
ministrativ Aufgab.

Wat de Conseil scientifique ugeet, esou gétt
deen an deem Sénn reforméiert, datt an
Zukunft d'Bénéficiairé vum FNR, y compris
d’Uni, net méi an désem Gremium’ vertruede
sinn. Dést geet jo och aus de Recommanda-
tioune vun der OECD ervir. Dést ass noutwen-
deg, fir datt d’Entscheedungen an aller Trans-
parenz an Neutralitéit geholl kénne ginn.

Fénneftens: Den Dispositif vun den Aides an
der Formation-Recherche gétt modifizéiert an
deem Sénn, datt och Ecoles doctorales oder
Fuerschungsschoulen iwwert de Wee vun den
Aides a la Formation-Recherche finanzéiert
ginn. D'Bewertungskritare fir dés kollektiv Sub-
ventiounen applizeiere sech net op den indivi-
duelle Projet, mé op de méijahrege Programm
vun der Ecole doctorale. Dés Dokterschoule
ginn net némmen eng wéssenschaftlech Kultur
mat op de Wee, ma droen och maassgeblech
dozou bai, datt déi jonk Chercheuren - dat ass
wichteg - an d'Beruffsliewen integréiert ginn.

Létzebuerg stet am europdesche Kontext scho
ganz vir, wat d'sozial Ofsécherung vun de
Chercheuren ugeet, an och bei deenen, déi
eréischt an der Recherche ufdnken. Well a ville
Lanner d'Doktorande sech nach émmer mat
Bourssen ouni Aarbechtsvertrag, ouni inte-
1gréiert Sozial- a Pensiounsversécherungen ze-
ridde musse ginn, hunn d’'Doktoranden an
d’Postdoktoranden hei zu Létzebuerg dee
Virdeel, datt si énner engem Aarbechtsvertrag
kénne schaffen.

Sechstens: Zum Schluss ass nach ze bemierken,
datt dése Projet de loi d’Fonctionnarisatioun
vun den Employés d'Etat virgesait, déi am De-
partement Recherche an Innovatioun vum
Héichschoulministere schaffen. Well et am ak-
tuelle Gesetz keen effektive Kader gouf, hunn
d’Renforcementer u Personal sech iwwert de
Wee vu Rekrutementer an der Carriere vum
Employé d’Etat gemaach. Well dés Agenten
awer Aufgabe wouerhuelen, déi mat der Aus-
féierung vun de souverane Missioune vum Stat
ze dinn hunn, solle si an Zukunft vum Stats-
beamtestatut bénéficiéieren.

Madame Presidentin, fir den Detail vun de ver-
schiddenen Avise vun de Chambres profession-
nelles wéll ech aus Zditgrénn op mai schréft-
leche Rapport verweisen. Ech wéll awer e puer
Punkten opgraifen, déi de Statsrot a sengen
Avisen opgeworf huet. De Conseil d'Etat huet
sain Avis den 23. Oktober 2012 ginn. De Stats-
rot pladéiert fir eng optimiséiert Gouvernance
vum_Fuerschungssecteur. D’Annerungen, déi
am Gesetzesprojet virgesi sinn, géifen zu enger
Erweiderung vun de Kompetenze vum FNR
féieren, ouni awer e Rééquilibrage vu sengem
Interventiounsfeld an eng Restrukturatioun vun
den éffentlechen Institutiounen, déi vum Fi-
nanzement vum FNR prof|te|eren ze viséieren.

De Statsrot schwatzt sech géint d'Eligibilitéit
vun éffentlechen Etablissementer a Servicer
aus, déi d'Recherche net als Haaptaktivitéit
hunn an déi vun hiren eegene Budgete finan-
zéiert ginn. E schwatzt sech och géint Vereene-
gungen a Stéftungen ouni Gewénnzweck aus,
déi vum Finanzement vum FNR kéinte profl-
téieren. Den FNR kéint doduerjer riskéieren, net
némmen eng Superstruktur fir de Finanzement
vun aneren Etablissements publics ze ginn, ma
och eng Adress fir Demandes de subventions
de tous genres.

Wat d’Zesummesetzun? vum Verwaltungsrot
vum FNR ugeet, esou pladéiert de Statsrot der-
fir, déi geplangten Dispositioun, déi eng équili-
brelert Vertrledung vu Manner a Frae V|rgesa|t
ze preziséieren an eventuell Quoten anzeféie-
ren. De Statsrot huet sech och géint d'Asetze
vun engem Regierungskommissar  ausge-
schwat, deen eng Supervisiounsmissioun hatt.
Dés Missioun kéint senger Meenung no vun de
Verwaltungs- an Direktiounsgremie vum FNR
geleescht ginn.

De Statsrot huet och d’Fro vun den Immobilien
opgegraff, déi an d’Kapital vum FNR ze inte-
gréiere wieren. Et kéim zu enger Opposition
formelle, wann dés Immobilien, also Gebaier,
Equipementer, etc. net an enger separater An-
nex vum Gesetz opgeléscht géife ginn.

Dann huet de Statsrot sech och nach prinzipiell
d’accord erklaert, fir den Employéen, déi am
zoustannegen Departement vum Héichschoul-
ministére schaffen, de Statut vum Fonction-
naire ze ginn.



